
				Старонка праверана
— 96 —

Крэонт




Дык я-ж малю аб тым, чаго цяпер жадаю.



Корыфэй




Маленьні кінь цяпер. Няма збаўленьня

Ад бед, якія лёс каму прызначыў.



Антыстрофа 4-я





Крэонт




Прэч павядзеце мяне, неразумнага.

Сын мой, цябе мімаволі забіў я.

Забіў і цябе, дарагая. Як цяжка мне!

Куды, да каго мне зьвярнуцца?

Ўсё, што я маю цяпер, ўсё гэтае—трупы.

На галаву маю лёс нязносны зваліўся.


(Павольна ўсе адыходзяць у палац, апрача хору)


ХОР (Корыфэй)




Мудрым быць—неабходны, найпершы за ўсё

Дзеля шчасьця варунак. Законы багоў

Шанаваць мы павінны таксама.

Мовы гордыя кары вялікія толькі

Нам прынясуць і навучаць быць мудрым
Ўжо позна.

